
«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի մասին
	Առաջարկության հեղինակը

/ստացման ամսաթիվը/
	Առաջարկության և դիտողության պարզաբանումը
	ՀՀ մշակույթի նախարարության պարզաբանումները և հիմնավորումները

	ՀՀ արդարադատության նախարարություն

/20.09.2017թ., 01/14/16578-17/
	«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն:

	ՀՀ ֆինանսների նախարարություն

/25.09.2017թ., 

01/8-4/17229-17/
	Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծին կից ներկայացված չեն ՀՀ Արագածոտնի մարզի գ. Բյուրականի Ամբերդ ամրոցի (38,649.7 հազար դրամ), ՀՀ Լոռու մարզի գ. Լոռի բերդի Լոռի բերդ ամրոցի (25,143.8 հազար դրամ) և ՀՀ Սյունիքի մարզի գ. Բնունիսի Սբ Աստվածածին եկեղեցու (7,200.0 հազար դրամ) գծով վերականգնողական աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:

Ներկայացված չէ նաև ՀՀ Արագածոտնի մարզի գ. Բյուրականի Ամբերդ ամրոցի վերականգնողական աշխատանքների նախագծման համար նախատեսված 900.0 հազար դրամի համապատասխան հաշվարկ հիմնավորումները:
2. ՀՀ կառավարության 29.12.2016թ-ի N 1313-Ն որոշման 4-րդ կետի 8-րդ ենթա​կետով  ՀՀ գործադիր իշխանության հան​րա​պե​տա​կան և տարածքային կառավարման մարմինների ղե​​կա​վար​ներին հանձնարարված է ՀՀ 2017 թվականի կապիտալ շի​նա​րա​րության և հիմ​նա​նո​րոգման ծախսերի պետական պատվերով նախատեսված առան​ձին օբյեկտ​ների գծով սահմանված հատկացումների գումարների և դրանց նախա​հաշվային արժեք​ների միջև դրական տարբերության և (կամ) մրցույթների արդյունքներով տնտեսված գումար​ների առա​ջացման դեպքում ՀՀ կառավարություն ներ​կա​յացնել առա​ջարկություն ազատ​ված բյուջետային հատկացումների 70 տոկոսը ՀՀ 2017 թվականի պետական բյու​ջեով կառավարության պահուստային ֆոնդ ուղղելու վերա​բերյալ, եթե կառավարության կամ վարչապետի կամ ավելի բարձր իրա​վա​կան ակտով այլ բան չի նախատեսում: Նշված վերապահումների բացակայության դեպքում Նախագիծն անհրաժեշտ է ներկայացնել նշված հանձնարարականին համապատասխան:
3. Նախագծին կից հիմնավորման համաձայն` նախատեսվում է իրականացնել.

ա) ՀՀ Արագածոտնի մարզի Ամբերդի ենթակառուցվածքների և տարածքի բարեկարգում,

բ) ՀՀ Լոռու մարզի Լոռի բերդ ամրոցի գլխավոր մուտքի բակային հատվածի, ինչպես նաև պարսպապատերից դուրս տեղակայված հին ավտոկայանատեղիի վերակառուցում:

Նկատի ունենալով նշված աշխատանքների բովանդակությունը` անհրաժեշտ է Նախագծի NN 1 և 2 հավելվածներում օբյեկտների անվանումները համապատասխանեցնել հիմնավորման մեջ նշված աշխատանքների բովանդակությանը:

4. Նախագծի N 2 հավելվածից անհրաժեշտ է հանել «առաջին եռամսյակ» և «առաջին կիսամյակ» սյունակները:

5. Նկատի ունենալով, որ Նախագծով առաջարկվող փոփոխությունները հանգեցնում են նաև ոչ ֆինանսական ցուցանիշների փոփոխության` անհրաժեշտ է Նախագծով համապատասխան փոփոխություն կատարել նաև ՀՀ կառավարության 29.12.2016թ-ի N 1313-Ն որոշման N 11 հավելվածի N 11.17 աղյուսակում:

6. Նախագծին կից N 3 հավելվածով ներկայացված գնումների պլանում անհրաժեշտ է 45451600/15, 45451600-16, 45451600-17 և 45451600-18 «վերականգնողական աշխատանքներ» գնման առարկաների գնման ձևերը հստակեցնել:

7. ՀՀ կառավարության 04.05.2017թ. թիվ 526-Ն որոշմամբ հաստատված կարգի 16-րդ և 17-րդ կետերի համաձայն` գնման գործընթաց սկսելու համար գնման առարկան պետք է ներառված լինի գնումների պլանում և գնման գործընթացի կազմակերպման իրավական հիմքը սահմանված պահանջներին համապատասխան հաստատված, իսկ գնումների մասին ՀՀ օրենսդրությամբ նախատեսված դեպքերում` նաև հրապարակված, գնումների պլանի առկայությունն է:

Ելնելով վերոգրյալից և նկատի ունենալով, որ տեղեկանք հիմնավորման մեջ նշվում է,  որ N 3 հավելվածով ներկայացված 71241200-6 «նախագծերի պատրաստում, ծախսերի գնահատում» գնման առարկան նախատեսվում է ձեռք բերել մեկ անձից, քանի որ արդեն իսկ ձեռք է բերվել, ուստի հայտնում ենք, որ հիշյալ փաստաթղթերի ձեռքբերումն անհրաժեշտ է իրականացնել գնումների մասին ՀՀ օրենսդրության համաձայն՝ մրցակցային ընթացակարգի կիրառմամբ:
	· Ընդունվել է: Նշված հուշարձանների վերականգնողական աշխատանքների նախագծանախահաշվային փաստաթղթերի փորձագիտական եզրակացությունները կցված են:
· Ընդունվել է: Հաշվարկ հիմնավորումը կցված է:
· Ընդունվել է: Որոշման նախագծում ավելացվել է համապատասխան դրույթ:
· Ընդունվել է: Նախագծի NN 1 և 2 հավելվածներում օբյեկտների անվանումները համապատասխանեցվել են հիմնավորման մեջ նշված աշխատանքների բովանդակությանը: 
· Ընդունվել է: Նախագծի N 2 հավելվածից հանվել են «առաջին եռամսյակ» և «առաջին կիսամյակ» սյունակները: 
· Ընդունվել է: Նախագծում ավելացվել է ՀՀ կառավարության 29.12.2016թ-ի N 1313-Ն որոշման N 11 հավելվածի N 11.17 աղյուսակում կատարվող փոփոխությունը՝ N 4 հավելված: 
· Ընդունվել է: Նախագծին կից N 3 հավելվածում գնման առարկաների ձևերը հստակեցվել են: 
· Ընդունվել է մասնակի: Որոշման նախագծում ավելացվել է համապատասխանդրույթ, իսկ նախագծին կից ներկայացվել է ՀՀ Արագածոտնի մարզի Ամբերդ ամրոցի ենթակառուցվածքների և տարածքի բարեկարգման աշխատանքների իրականացման հաշվարկ-հիմնավորումը: N 3 հավելվածով ներկայացված 71241200-6 «նախագծերի պատրաստում, ծախսերի գնահատում» գնման առարկան՝ ՀՀ Արագածոտնի մարզի Ամբերդ ամրոցի ենթակառուցվածքների և տարածքի բարեկարգման աշխատանքների նախագծանախահաշվային փաստաթղթերը նախատեսվում է ձեռք բերել մեկ անձից, ինչը պայմանավորված է «Գնումների մասին» ՀՀ օրենքի 23-րդ հոդվածի 1-ին մասի 1-ին կետի հիման վրա` որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայության հիմքով: Նշված նախագծանախահաշվային փաստաթղթերը մշակվել են «ՀԱԲՇԻՆ ՆԱԽԱԳԻԾ» ՍՊԸ կողմից և հանդիսանում են վերջինիս հեղինակային իրավունքի օբյեկտ: 


Ա. ԱՄԻՐՅԱՆ






